
DIBAJI

Taarifa hii ya uchambuzi wa majibu ya watahiniwa katika mtihani wa Ualimu
Daraja la A ngazi ya cheti ya somo la Haiba na Michezo imetayarishwa kwa lengo
la kutoa mrejesho kwa walimu-tarajali, wakufunzi, watunga sera pamoja na wadau
wengine wa elimu. Mtihani ni kigezo kimojawapo kinachotumika kutathmini
mchakato wa ufundishaji na ujifunzaji. Kwa hiyo, majibu ya watahiniwa katika
mtihani huweza kuashiria viwango na ubora wa mielekeo, stadi na maarifa ambayo
watahiniwa waliweza kuyapata katika miaka yao miwili ya mafunzo ya ualimu.

Katika kufanya uchambuzi wa majibu ya watahiniwa, sababu zilizofanya
watahiniwa kujibu maswali vizuri au kushindwa kujibu vizuri zimeainishwa.
Uchambuzi wa kila mada na kiwango cha kufaulu katika mada husika pia
umefanyika.

Uchambuzi wa majibu uliofanyika unaonesha kuwa watahiniwa wote walifaulu
mtihani wa somo la Haiba na Michezo kwa kiwango kizuri. Watahiniwa waliweza
kuelewa matakwa ya maswali ya mtihani huo na hivyo kuwawezesha kutoa majibu
yaliyokidhi matakwa hayo. Pia, watahiniwa pia walionesha kuwa na maarifa, stadi
na mielekeo waliyotarajiwa kuwa nayo ambayo imewawezesha kufanya vizuri
katika mtihani wao. Pamoja na watahiniwa kufanya vizuri katika mtihani wa somo
la Haiba na Michezo, wapo watahiniwa wachache walio shindwa kujibu vizuri
baadhi ya maswali. Sababu kubwa zilizowafanya watahiniwa kushindwa kujibu
maswali hayo vizuri ni kutoelewa matakwa ya maswali, kutokuwa na maarifa ya
kutosha katika mada husika, na kutokuzingatia maelekezo yaliyotolewa kwenye
maswali hivyo.

Ni matarajio ya Baraza la Mitihani la Tanzania kuwa, mrejesho uliotolewa katika
taarifa hii utasaidia kuboresha mafunzo ya ualimu kwa ujumla na hasa somo la
Haiba na Michezo.

Mwisho, Baraza la Mitihani la Tanzania linatoa shukrani za dhati kwa maafisa
mitihani, wakufunzi na wote walioshiriki katika maandalizi ya taarifa hii.

A

Dkt. Charles E. Msonde
KATIBU MTENDAJI



1.0 UTANGULIZI

Taarifa hii inachambua majibu ya watahiniwa katika mtihani wa Ualimu
Daraja la A mwaka 2019 kwa lengo la kutoa mrejesho kuhusu namna
watahiniwa walivyojibu maswali ya mtihani wa somo la Haiba na Michezo.

Maswali ya mtihani wa somo la Haiba na Michezo yalitokana na mada tano
(5) zinazofundishwa katika ngazi ya cheti. Mtihani ulikuwa na jumla ya
maswali kumi na sita (16) yaliyogawanywa katika sehemu mbili A na B.
Watahiniwa walitakiwa kujibu maswali kumi na nne (14) ambapo katika
sehemu A, walitakiwa kujibu maswali yote kumi (10) na kuchagua na kujibu
maswali manne (4) kati ya sita kutoka sehemu B.

Jumla ya watahiniwa 4,202 sawa na asilimia 100 walifanya mtihani wa somo
la Haiba na Michezo. Kiwango cha ufaulu katika mtihani huu ni Kizuri kwani
watahiniwa wote waliofanya mtihani walifaulu.

Katika taarifa hii, ufaulu wa watahiniwa uligawanywa katika makundi matatu,
ambayo ni; ufaulu hafifu, ufaulu wa wastani na ufaulu mzuri kutegemea alama
walizopata. Vigezo vya viwango vya kufaulu vimefafanuliwa katika kila
sehemu ya mtihani. Katika kiambatisho, rangi zimetumika kufafanua kiwango
cha ufaulu katika mada husika. Mada ambazo ufaulu wake ni hafifu
zimebainishwa kwa rangi nyekundu, na mada ambazo ufaulu wake ni wa
wastani zimebainishwa kwa rangi ya njano. Rangi ya kijani imetumika
kubainisha mada ambazo ufaulu wake ni mzuri. Aidha, sababu za watahiniwa
kujibu vizuri au kushindwa kujibu vizuri zimeainishwa. Ili kuthibitisha sababu
hizo, sampuli za majibu ya watahiniwa zimetumika kama vielelezo ili
kuwezesha wadau mbalimbali kuona mifano halisi ya hoja zilizotolewa.

20 TATHMINI YA MAJIBU YA MTIHANI KWA KILA SWALI

2.1 SEHEMU A: Maswali ya Majibu Mafupi

Sehemu A ya mtihani wa somo la Haiba na Michezo ilikuwa na jumla ya
maswali kumi (10) ya majibu mafupi. Kila swali lilikuwa na jumla ya alama
nne (4). Kufaulu kwa watahiniwa katika sehemu hii kuligawanywa katika
makundi matatu kulingana na alama walizopata watahiniwa. Watahiniwa
waliopata kuanzia alama 0 hadi 1.5 walihesabika kuwa na ufaulu hafifu
katika swali husika. Watahiniwa walihesabika kuwa na ufaulu wa wastani
iwapo walipata kuanzia alama 2 hadi 2.5 na walihesabika kuwa na ufaulu
mzuri iwapo walipata kuanzia alama 3 hadi 4.
1



2.1.1 Swali la 1: Maandalizi ya Maandiko, Vifaa na Zana za kufundishia na

Kujifunzia

Swali hili lililenga kupima ufahamu wa watahiniwa kuhusu uhusiano uliopo
kati ya kitabu cha kiongozi cha mwalimu na muhtasari wa somo. Mtahiniwa
alitakiwa kutoa hoja nne kuonesha uhusiano uliopo kati ya kitabu cha
kiongozi cha mwalimu na muhtasari wa somo. Jumla ya wanafunzi 4,202
(100%) walifanya swali hili. Kati ya watahiniwa hao, watahiniwa 4,104 sawa
na asilimia 99.1 walifaulu kwa kiwango kizuri cha kuanzia alama 3 hadi 4.
Watahiniwa wengine 63 sawa na asilimia 1.5% walifaulu kwa kiwango cha
wastani cha alama 2 hadi 2.5 na watahiniwa 45 sawa na asilimia 0.9
walifaulu kwa kiwango hafifu cha kuanzia alama 0 hadi 1.5.

Uchambuzi wa majibu ya watahiniwa unaonesha watahiniwa wengi (99.1%)
walikuwa na ufahamu kuhusu uhusiano uliopo kati ya kitabu cha kiongozi
cha mwalimu na muhtasari wa somo, suala ambalo liliwawezesha kujibu
swali kwa ufasaha. Aidha, watahiniwa walionesha uelewa mzuri wa matakwa
ya swali ambao ulidhihirisha kuwa walikuwa na maarifa na stadi za kutosha
kuhusu uhusiano uliopo kati ya kiongozi cha mwalimu na muhtasari wa
somo.

Watahiniwa walionyesha uhusiano kwa kutoa hoja mbalimbali kama vile,
kiongozi cha mwalimu na muhtasari wa somo huelekeza mbinu, vifaa na zana
anazotakiwa kutumia mwalimu wakati wa ufundishaji na ujifunzaji,
muhtasari wa somo huelekeza maudhui yanayopaswa kufundishwa kwa
kufuata kiwango cha uelewa na muda maalumu na kitabu cha kiongozi cha
mwalimu humwelekeza mwalimu namna ya kuwasilisha maudhui yaliyomo
katika muhtasari wa somo, kitabu cha kiongozi cha mwalimu hutoa muda
unaoweza unaoweza kutumika katika ufundishaji na ujifunzaji wa mada
zilizowasilishwa katika muhtasari wa somo. Kielelezo Na 1.1 kinaonesha
sampuli ya jibu la mtahiniwa aliyejibu swali vizuri na hivyo kukidhi
matakwa ya swali.

Kielelezo Na. 1.1: Sampuli ya jibu la mtahiniwa aliyeweza kuonesha
uhusiano uliopo kati ya kitabu cha kiongozi cha mwalimu na muhtasari
wa somo.

Kwa upande mwingine, watahiniwa waliofaulu kwa kiwango cha wastani
walionesha kuwa na maarifa ya wastani kwani waliweza kutoa hoja mbili
sahihi zinazoonesha uhusiano uliopo kati ya kiongozi cha mwalimu na
muhtasari wa somo na kutoa hoja zingine mbili ambazo ama hazikujibu swali
au zilirudiwa kwa maneno tofauti.

Hata hivyo, pamoja na asilimia 99.1 kuwa na ufaulu mzuri, baadhi ya
watahiniwa walikuwa na ufaulu hafifu katika swali hili, ufaulu huo
ulichangiwa na watahiniwa kutokuwa na maarifa kuhusu mada ya maandalizi
ya maandiko, vifaa na zana kufundishia na kujifunzia pamoja na kutokuwa na
ufahamu wa kutosha kuhusu uhusiano uliopo kati ya kitabu cha kiongozi cha
mwalimu na muhtasari wa somo, hivyo, kuwafanya kuandika majibu yasiyo
sahihi. Kwa mfano, baadhi ya watahiniwa walitoa majibu wakielezea
matumizi ya muhtasari wa somo pamoja na kiongozi cha mwalimu badala ya
kueleza ni kwa namna gani nyaraka hizi mbili zinahusiana. Mtahiniwa

mmoja alieleza kuwa kiongozi cha mwalimu humsaidia mwalimu njia
mbalimbali za kufundishia na kwamba humwezesha mwalimu kufahamu zana
za kufundishia badala ya kuainisha uhusiano kati ya kiongozi cha mwalimu
muhtasari wa somo. Ingawa hayo ni matumizi sahihi ya kiongozi cha
mwalimu hayakuwa yanajibu matakwa ya swali kama kielelezo Na 1.2
kinavyoonesha.

Kielelezo Na. 1.2: Sampuli ya jibu la mtahiniwa aliyeshindwa kuonesha
uhusiano uliopo kati ya kitabu cha kiongozi cha mwalimu na muhtasari
wa somo.

2.1.2 Swali la 2: Zana za kufundishia na Kujifunzia

Katika swali hili, mtahiniwa alitakiwa kuchanganua mambo mambo makuu
manne ambayo mwalimu anatakiwa kuyafikiria kabla ya kuanza kufaragua
na kutengeneza zana za kufundishia na kujifunzia. Jumla ya watahiniwa
4,202 sawa na asilimia 100 walifanya swali hilo. Kati ya watahiniwa hao,
watahiniwa 3,695 sawa na asilimia 88.0 walifaulu kwa kiwango kizuri cha
kuanzia alama 3 hadi 4 na watahiniwa 369 sawa na asilimia 8.8 walifaulu
kwa kiwango cha wastani cha kuanzia alama 2 hadi 2.5. Ni watahiniwa 138
pekee sawa na asilimia 3.2 ndio walipata alama hafifu kuanzia 0 hadi 1.5.
Kwa ujumla, ufaulu katika swali hili ulikuwa mzuri kwani watahiniwa 4,064
sawa na asilimia 96.8 walifaulu kwa kiwango cha wastani hadi kiwago
Kizuri. Takwimu za za viwango vya ufaulu katika swali hili zimeoneshwa
katika Chati Na. 1 kwa rejea.

Chati Na. 1: Viwango vya kufaulu kwa watahiniwa katika swali la 2.

Uchambuzi wa majibu ya watahiniwa 3,695 waliofaulu kuanzia alama 3 hadi
4 katika swali hili unaonesha kuwa, watahiniwa hawa walikuwa na uelewa
kuhusu mambo makuu manne anayotakiwa kuyafikiria mwalimu kabla ya
kuanza kufaragua na kutengeneza zana za kufundishia na kujifunzia.
Kutokana na kuwa na uelewa mzuri wa mada husika. Watahiniwa hao
waliweza kuchanganua mambo anayotakiwa mwalimu kuyafikiria kabla ya
kuanza kufaragua na kutengeneza zana za kufundishia na kujifunzia. Mambo
hayo ni; malengo mahususi, wanafunzi (umri, uelewa, idadi) maudhui ya
somo na mbinu za kufundishia na kujifunzia. Kielelezo Na. 2.1 kinaonesha
sampuli ya jibu la mtahiniwa aliyejibu swali vizuri kulingana na matakwa ya
swali.

Kielelezo Na. 2.1: Sampuli ya jibu la mtahiniwa aliyejibu vizuri swali la 2.

Watahiniwa waliofaulu kwa kiwango cha wastani walionesha kuwa na
uelewa mzuri wa matakwa ya swali isipokuwa hawakuwa na maarifa ya

kutosha ambayo yangewawezesha Kkujibu swali hilo kwa ufasaha.
Watahiniwa hao waliweza kutoa majibu sahihi mawili na majibu mengine
mawili yasiyo sahihi na wengine waliacha nafasi wazi.

Pamoja na asilimia 96.8 kufaulu kwa kiwango kizuri, watahiniwa 138 sawa
na asilimia 3.2 walifaulu kwa kiwago hafifu katika swali hili. Sababu za
watahiniwa kufaulu kwa kiwango hafifu ni pamoja na; kutokuwa na maarifa
kuhusu vigezo vya kuzingatia wakati wa kufaragua na kutengeneza zana na
kutoelewa matakwa ya swali na hivyo kutoa majibu yasiyo sahihi.

2.1.3 Swali la 3: Maandalizi ya Maandiko, Vifaa na Zana za kufundishia na

Kujifunzia

Swali lililenga kupima ufahamu wa mtahiniwa kuhusu sababu za kufanya
uchambuzi wa kiongozi cha mwalimu katika kufanya maandalizi ya
ufundishaji na ujifunzaji. Mtahiniwa alitakiwa kutoa hoja nne kwa kueleza
kwa kifupi sababu za kufanya uchambuzi wa kiongozi cha mwalimu katika
kufanya maandalizi ya ufundishaji na ujifunzaji wa somo la Haiba na
Michezo. Jumla ya watahiniwa 4,202 sawa na asilimia 100 walifanya swali
hili. Kati ya watahiniwa hao, watahiniwa 3,315 sawa na asilimia 95.6
walifaulu kwa kiwango kizuri kwa kupata kuanzia alama 3 hadi 4.
Watahiniwa wengine 701 sawa na asilimia 16.6 walifaulu kwa kiwango cha
wastani kwa kupata alama 2 hadi 2.5 na watahiniwa 183 sawa na asilimia 4.4
walifaulu kwa kiwango hafifu cha alama 0 hadi 1.5. Chati Na. 2 inaonesha
ufaulu wa watahiniwa katika swali la 3.

Chati Na 2: Viwango vya kufaulu kwa watahiniwa katika swali la 3

Uchambuzi zaidi wa majibu ya watahiniwa katika swali hili unaonesha
watahiniwa walikuwa na uelewa mzuri kuhusu sababu za kufanya uchambuzi

wa kiongozi cha mwalimu katika kufanya maandalizi ya ufundishaji na
ujifunzaji wa somo la Haiba na Michezo. Hali hii iliwawezesha kujibu swali
kwa ufasaha.

Watahiniwa walitoa hoja mbalimbali za kufanya uchambuzi wa kiongozi cha
mwalimu katika kufanya maandalizi ya ufundishaji na ujifunzaji wa somo la
Haiba na Michezo ikiwa ni pamoja na; kumsaidia mwalimu kujua mada
zilizopo na jinsi zilivyochakatwa ili kumsaidia mwalimu kujiweka sawa
katika ufundishaji na ujifunzaji, kujua mbinu zilizopendekezwa wakati wa
uwasilishaji wa maudhui, kufahamu zana za kutumia zilizopendekezwa ili
zimsaidie katika maandalizi ya ufundishaji na kumsaidia mwalimu kutafuta
vitabu vya ziada ili vimsaidie kuandaa maandiko. Watahiniwa hao waliweza
kueleza sababu sahihi tatu hadi nne hivyo kupata alama nzuri. Kielelezo Na.
3.1 kinaonesha sampuli ya majibu ya mtahiniwa yaliyoendana na matakwa ya
swali na hivyo kupata alama nzuri.

Kielelezo Na. 3.1: Sampuli ya jibu zuri la mtahiniwa.

Kwa upande mwingine, watahiniwa asilimia 16.6 waliofaulu kwa kiwango
cha wastani walionesha uelewa wa wastani kuhusu sababu za kufanya
uchambuzi wa kiongozi cha mwalimu. Baadhi yao waliweza kutoa sababu
mbili sahihi na kushindwa kutoa sababu nyingine mbili ili kukamilisha
sababu nne zilizokuwa zinatakiwa. Aidha, watahiniwa wengine walirudia
hoja zaidi ya mara moja zaidi ya mara moja kwa maneno tofauti na hivyo
kupata alama za wastani.

Asilimia 4.4 ya watahiniwa waliofaulu kwa kiwango hafifu hawakuwa na
maarifa ya kutosha katika mada husika. Kutokana na kuwa na maarifa hafifu
watahiniwa hao waliweza kutoa ama sababu moja iliyosahihi au kutoa sababu
zenye ukweli kidogo hivyo kutotosheleza wao kupata alama nzuri.

Watahiniwa wengine katika kundi hili walishindwa kuelewa matakwa ya
swali na hivyo kutoa majibu yasiyoendana na swali na kusababisha wao
kutopata alama. Kwa mfano wapo waliotoa majibu yasiyokuwa sahihi kama
Kielelezo Na 3.2. kinavyoonesha.

Kielelezo Na. 3.2: Sampuli ya jibu la mtahiniwa aliyeshindwa kueleza kwa
ufasaha na hivyo kupata alama hafifu.

2.1.4 Swali la 4: Upimaji na Tathmini ya ufundishaji wa Somo la Haiba na
Michezo

Swali hili lililenga kupima ufahamu wa watahiniwa kuhusu aina za maswali
yanazoweza kutumika kupima maendeleo ya wanafunzi katika ufundishaji na
ujifunzaji wa somo la Haiba na Michezo. Mtahiniwa alitakiwa kufafanua
kwa kifupi aina nne za maswali yanazoweza kutumika kupima maendeleo ya
wanafunzi katika ufundishaji na ujifunzaji wa somo la Haiba na Michezo.

Jumla ya watahiniwa 4,202 sawa na asilimia 100 walifanya swali hilo. Kati
ya watahiniwa hao, watahiniwa 3,147 sawa na asilimia 74.9 walifaulu kwa
kiwango kizuri kwa kupata kuanzia alama 3 hadi 4. Watahiniwa wengine 932
sawa na asilimia 22.2 walifaulu kwa kiwango cha wastani kwa kupata alama
2 hadi 2.5. Watahiniwa wengine 123 sawa na asilimia 2.9 walifaulu kwa
kiwango hafifu kwa kupata alama 0 hadi alama 1.5. Kwa ujumla, ufaulu wa
watahiniwa katika swali hili ulikuwa mzuri kwani jumla ya watahiniwa 4079

sawa na asilimia 97.1 ya walifaulu kwa kiwango cha wastani hadi kiwango
Kizuri. Chati Na. 3 inaonesha kiwango cha ufaulu wa watahiniwa katika swali
la 4.

Hafifu
2.9%

Wastani
22.2%

Chati Na. 3: Viwango vya ufaulu wa watahiniwa katika swali la 4

Uchambuzi katika majibu ya watahiniwa katika swali hili unaonesha kuwa
asilimia 97.1 ya watahiniwa waliofaulu kwa kiwango kizuri walikuwa na
uelewa kuhusu aina za maswali yanazoweza kutumika kupima maendeleo ya
wanafunzi katika ufundishaji na ujifunzaji wa somo la Haiba na Michezo.
Hali hii iliwawezesha kujibu swali kwa ufasaha, Watahiniwa hao walieleza
kwa kifupi aina tatu hadi nne za maswali yanazoweza kutumika kupima
maendeleo ya wanafunzi katika ufundishaji na ujifunzaji wa somo la Haiba
na Michezo kwa kuota hoja kama vile; maswali ya kuchagua, maswali
yanayohitaji majibu mafupi, maswali ya kweli si kweli, maswali ya insha na
maswali ya kuoanisha. Watahiniwa waliopata alama nzuri zaidi waliweza
kueleza aina hizo na kutoa mifano kuthibitisha hoja zao kama Kielelezo Na.
4.1 . kinavyoonesha.

Kielelezo Na. 4.1: Sampuli ya jibu la mtahiniwa aliyeweza kueleza aina za
maswali.

Uchambuzi wa majibu ya watahiniwa katika swali hili pia ua=naonesha
kuwa, asilimia asilimia 22.2 ya watahiniwa hawakuwa na uelewa wa kutosha
kuhusu aina za maswali yanayoweza kutumika katika upimaji wa wanafunzi
katika somo la Haiba na Michezo. Baadhi yao waliweza kueleza aina mbili
sahihi na kushindwa kueleza nyingine mbili ili kukamilisha nne
zilizohitajika. Watahiniwa wengine walitaja aina mbili tu za maswali..

Hata hivyo, pamoja na kuwa wanafunzi zaidi ya asilimia 90 waliweza
kufaulu kwa kiwango cha wastani hadi kizuri, wapo pia watahiniwa
wachache (2.9%) waliofaulu kwa kiwango hafifu katika swali hili.
Watahiniwa hao walikuwa na ufaulu hafifu kutokana na sababu mbalimbali
ikiwemo kutokuwa na maarifa kuhusu aina za maswali hivyo kusababisha
watoe majibu ambayo hayakukidhi matakwa ya swali. Kwa mfano,
mtahiniwa mmoja alifafanua majazi ya upimaji badala ya aina za maswali.
Kielelezo Na 4.2 kinaonesha sampuli ya jibu la mtahiniwa aliyejibu swali hili
vibaya na hivyo kutopata alama.

Kielelezo Na. 4.2: Sampuli ya jibu la mtahiniwa aliyeshindwa kueleza aina nne
za maswali.

2.1.5 Swali la 5: Zana za Kufundishia na Kujifunzia

Katika swali hili, mtahiniwa alitakiwa kutoa maana ya dhana nne kama
zinavotumika katika somo la Haiba na Michezo. Dhana hizo ni; (a) kufaragua
(b) zana za kufundishia na kujifunzia (c) zana mpitisho na (d) zana mafunzo
kama zinavyotumika katika somo la Haiba na Michezo. Swali hili lilijibiwa
na jumla ya watahiniwa 4,202 sawa na asilimia 100 ya watahiniwa
waliofanya mtihani wa somo la Haiba na Michezo. Kati ya watahiniwa hao,
watahiniwa 3,639 sawa na asilimia 86. 6 walifaulu swali hilo kwa kiwango
kizuri cha kuanzia alama 3 hadi alama 4 watahiniwa wengine 526 sawa na
asilimia 12.5 walifaulu kwa kiwango cha wastani cha kuanzia alama 2 hadi
2.5 na watahiniwa 37 sawa na asilimia 0.9 walifaulu kwa kiwango hafifu kwa
kupata kuanzia alama 0 hadi alama 1.5. Kwa ujumla ufaulu wa watahiniwa
katika swali hili ulikuwa mzuri kwani jumla ya asilimia 99.1 ya watahiniwa
waliofanya swali hilo walifaulu kwa kiwango cha wastani haid kiwango
Kizuri.

11



Uchambuzi wa majibu ya watahiniwa katika swali hili unaonesha kuwa,
asilimia 86.6 ya watahiniwa waliofaulu kwa kiwango Kkizuri walikuwa na
uelewa mzuri kuhusu maana ya dhana nne walizoulizwa na hivyo, kuweza
kujibu swali hili kwa ufasaha. Watahiniwa walitoa maana ya dhana hizo kwa
hoja kama vile;

(a) kufaragua ni kitendo cha kutengeneza zana za kufundishia na kujifunzia
papo hapo kwa kutumia makunzi yaliyopo katika mazingira

(b) zana kufundishia na kujifunzia ni nyenzo inayomwezesha mwalimu
kufanikisha ufundishaji na ujifunzaji wa mada mbalimbali

(c) zana mpitisho ni aina ya zana ambazo hazimpi mwanafunzi nafasi ya
kufikiri na kushiriki kikamilifu na

(d) zana mafunzo ni aina ya zana inayompa mwanafunzi nafasi ya kudadisi
na kuchangia. \

Kielelezo Na. 5.1 kinaonesha sampuli ya jibu la mtahiniwa aliyejibu swali
hili vizuri.

Kielelezo Na. 5.1: Sampuli ya jibu la mtahiniwa aliyeweza kujibu swali
hili vizuri.

Watahiniwa waliofaulu kwa kiwango cha wastani walitoa majibu ambayo
yalionesha kuwa hawakuwa na uelewa wa kutosha wa baadhi ya dhana.
Watahiniwa hao waliweza kueleza kwa usahihi maana ya dhana mbili na
kushindwa kujibu kwa ufasaha dhana nyingine mbili au kutoa majibu
ambayo maelezo yake hayakuwa bayana. Hali hiyo ilisababisha watahiniwa
hao kupata sehemu tu ya jibu na hivyo kushindwa kupata alama za juu.

Kwa upande mwingine, watahiniwa waliofaulu kwa kiwango hafifu walitoa
majibu yasiyo sahihi hali iliyoashiria kuwa watahiniwa hao hawakuwa na
maarifa ya kutosha katika mada husika. Baadhi yao walichanganya majibu
sahihi na majibu yasiyo sahihi na wengine hawakujibu kulingana na matakwa
ya swali. Kielelezo Na. 5.2 kinaonesha sehemu ya sampuli ya jibu la
mtahiniwa aliyetoa majibu yasiyokuwa sahihi.

|

Kielelezo Na. 5.2: Sampuli ya jibu la mtahiniwa aliyetoa majibu yasiyo
sahihi.

2.1.6 Swali la 6: Maandalizi ya Ufundishaji na Ujifunzaji

Swali la 6 lilitoka katika mada ya Maandalizi ya Ufundishaji na Ujifunzaji.
Swali hilo lililenga kupima matumizi ya maarifa waliyopata watahiniwa
katika kuandaa andalio la somo. Watahiniwa walitakiwa kueleza kwa kifupi
maana Ya istilahi (a) ujuzi, (b) lengo kuu, (c) mada ndogo na (d) lengo
mahususi kama zinavyotumika katika uandaaji wa andalio la somo la Haiba
na Michezo. Swali hilo lilijibiwa na watahiniwa 4,202 sawa na asilimia 100
ya watahiniwa waliofanya mtihani wa somo la Haiba na Michezo. Kati ya
hao, watahiniwa 3,878 sawa na asilimia 92.3 walifaulu kwa kiwango kizuri
cha kuanzia alama 3 hadi 4 na watahiniwa 242 sawa na asilimia 5.8 walifaulu
kwa kiwango cha wastani kwa kupata kuanzia alama 2 hadi 2.5. Watahiniwa
82 (1.9%) waliobaki walifaulu kwa kiwango hafifu cha alama 0 hadi alama
1.5. Kwa ujumla ufaulu wa watahiniwa katika swali hili ulikuwa mzuri kwani

jumla ya asilimia 98.1 ya watahiniwa walipata kuanzia alama 2 hadi 4
ambao ni ufaulu wa wastani hadi mzuri.

Uchambuzi wa majibu ya watahiniwa katika swali hili unaonyesha kuwa,
watahiniwa wengi (92.3%) walikuwa na uelewa kuhusu maana ya istilahi
alizoulizwa na hivyo kuweza kujibu swali kwa ufasahah. Baadhi ya maana
sahihi za istilahi zilizotolewa na watahiniwa ni kama vile; (a) Ujuzi ni uwezo
anaoupata mwanafunzi baada ya kujifunza mada husika (b) lengo kuu
huonyeshwa kama lilivyo katika andalio la somo ufundishaji wake hutumia
idadi kubwa ya vipindi (c) mada ndogo hutokana na mada kuu na
hufundishwa kwa kuzingatia mgawanyo wa mwalimu wa vipindi na (d) lengo
mahususi hutekelezwa katika muda wa kipindi ambapo hubeba sifa za kuwa
wazi na kutumia vitenzi vinavyopimika. Majibu hayo ya watahiniwa
yalionesha kuwa walikuwa na uelewa mzuri wa andalio la somo kwani
istalahi hizo zinahusu sehemu za andalio la somo. Hivyo, ilikuwa rahisi kwa
mtahiniwa mwenye umabhiri mzuri katika maandalizi ya andalio la somo
kuvielelezea. Kielelezo Na. 6.1. Kinaonesha sampuli ya jibu la mtahiniwa
aliyejibu swali kulingana na matakwa ya swali hilo.

Kielelezo Na. 6.1: Sampuli ya jibu la mtahiniwa aliyeweza kujibu swali vizuri

Hata hivyo, pamoja na kuwa asilimia 98.1 ya watahiniwa walifaulu kwa
kiwango cha wastani hadi kizuri, watahiniwa wachache (1.9%) walifaulu
kwa kiwango hafifu. Watahiniwa hao waliweza kueleza kwa ufasaha istalahi
moja na kutoa maelezo ambayo hayakuwa sahihi kwa istalahi nyingine.
Ufaulu huo hafifu ulitokana na kiwango duni cha maarifa waliyokuwa nayo

na wengine hawakuelewa matakwa ya swali hivyo kutoa maelezo ambayo
hayakuendana na majibu yaliyotarajiwa.

2.1.7 Swali la 7: Maandalizi ya Ufundishaji wa Somo la Haiba na Michezo

Swali hili lililenga kupima ufahamu wa watahiniwa kuhusu uhusiano uliopo
kati ya azimio la kazi na andalio la somo. Mtahiniwa alitakiwa kutoa hoja
nne kuonesha uhusiano uliopo kati ya azimio la kazi na andalio la somo.
Jumla ya watahiniwa 4,202 sawa na asilimia 100 ya watahiniwa waliofanya
mtihani wa somo la Haiba na Michezo walifanya swali hilo. Kati ya
watahiniwa hao, watahiniwa 3,294 sawa na asilimia 78.4 walifaulu kwa
kiwango kizuri kwa kupata kuanzia alama 3 hadi alama 4. Watahiniwa
wengine 703 sawa na asilimia 16.8 walifaulu kwa kiwango cha wastani kwa
kupata kuanzia alama 2 hadi alama 2.5. Watahiniwa 205 (4.9%) waliobaki
walifaulu kwa kiwango hafifu kwa kupata kuanzia alama 0 hadi 1.5. Kwa
ujumla ufaulu wa watahiniwa katika swali hili ulikuwa mzuri kwani asilimia
95.1 ya watahiniwa waliofanya mtihani wa somo la Haiba na Mchezo
walipata kuanzia alama 2 hadi 4 ambazo ni ufaulu wa wastani hadi mzuri.

Uchambuzi wa majibu ya watahiniwa unaonesha kuwa, watahiniwa
waliofaulu kwa kiwango kizuri walikuwa na ufahamu wa kutosha kuhusu
uhusiano uliopo kati ya azimio la kazi na andalio la somo sna hivyo kuweza
kujibu swali hili kwa ufasaha. Aidha, kiwango hicho cha kufaulu kinaashiria
uelewa wa watahiniwa wakati wa mchakato wa ufundishaji na ujifunzaji.
Watahiniwa waliweza kueleza uhusiano uliopo kati ya azimio la kazi na
andalio la somo kwa kutoa hoja kama vile, azimio la kazi ni mpango wa
ufundishaji wa muda mrefu na andalio la somo ni utekelezaji wa mpango huo
kwa muda mfupi, azimio la kazi na andalio la somo yote huandaliwa na
mwalimu mwenyewe, mbinu zilizoainishwa katika azimio la kazi hutumika
wakati wa ufundishaji kwa kuonyeshwa katika andalio la somo. Kielelezo Na
7.1 kinaonesha sampuli ya jibu la mtahiniwa aliyejibu swali hilo kwa
kiwango Kizuri.

Kielelezo Na. 7.1: Sampuli ya jibu la mtahiniwa aliyeweza kuonesha
uhusiano uliopo kati ya azimio la kazi na andalio la somo.

Kwa upande wa watahiniwa waliofaulu kwa kiwango cha wastani, baadhi
yao waliweza kueleza kwa usahihi hoja mbili na kuwa na maelezo
yasiyojitosheleza katika hoja nyingine. Hii iliwafanya kutopata alama zote na
hivyo kupata alama kuanzia 2 hadi 2.5. Wenginewalitoa hoja pungufu
ambapo kati yao walikuwepo waliochanganya hoja sahihi na zisizosahihi.

Pamoja na asilimia 95.1 ya watahiniwa kuwa na kiwango cha wastani hadi
Kizuri cha ufaulu, watahiniwa wachache (4.9%) walifaulu kwa kiwango
hafifu katika swali hilo. Watahiniwa hao hawakuwa na ufahamu wa kutosha
kuhusu uhusiano uliopo kati ya azimio la kazi na andalio la somo hivyo
kushindwa kutoa maelezo fasaha vyaliyosababisha kutopata alama
zinazoridhisha. Kielelezo Na 7.2 kinaonesha sampuli ya jibu la mtahiniwa
aliyepata alama hafifu.

Kielelezo Na. 7.2: Sampuli ya jibu la mtahiniwa aliyeshindwa kuonesha
uhusiano uliopo kati ya azimio la kazi na andalio la somo.

2.1.8 Swali la 8: Misingi ya Ufundishaji wa Somo la Haiba na Michezo

Katika kujibu swali hili, mtahiniwa alitakiwa kuainisha pasi nne za msingi
ambazo mwanafunzi anatakiwa kujifunza ili kumwezesha kucheza mpira wa
kikapu kwa ufanisi. Jumla ya watahiniwa 4,202 (100%) walijibu swali hili.
Kati ya watahiniwa hao, watahiniwa 2,674 sawa na asilimia 63.6 walifaulu
kwa kiwango hafifu kwa kupata kuanzia alama 0 hadi alama 1.5 ambapo kati
yao asilimia 41.4 walipata alama 0. Watahiniwa wengine 788 sawa nha
asilimia 18.8 walifaulu kwa kiwango cha wastani kwa kupata alama 2 hadi
2.5 na watahiniwa 739 sawa na asilimia 17.6 walifaulu kwa kiwango kizuri
kwa kupata kuanzia alama 3 hadi alama 4. Kwa ujumla, ufaulu katika swali
hili ni wa kiwango cha wastani kwani asilimia 36.4 tu ya watahiniwa ndio
walioweza kufaulu kwa kiwango cha wastani hadi kizuri. Chati Na.4
inaonesha ufaulu wa watahiniwa katika swali la 8.

Chati Na. 4: Viwango vya ufaulu wa watahiniwa katika swali la 8

Katika swali hili watahiniwa walitarajiwa kuainisha pasi kama vile pasi ya
kifua, pasi ya mdundo, pasi ya juu ya kishwa/bega na pasi ya pembeni.
Uchambuzi wa majibu ya watahiniwa unaonesha kuwa, watahiniwa wengi
hawakuwa na uelewa kuhusu pasi nne za msingi ambazo mwanafunzi
anatakiwa kujifunza ili kumwezesha kucheza mpira wa kikapu. Hii
inadhihirishwa na kiwango cha watahiniwa wengi (41.4%) waliopata alama
0. Watahiniwa hao walishindwa kuzibainisha pasi za msingi anazotakiwa
kujifunza mwanafunzi ili kumwezesha kucheza mpira wa kikapu. Baadhi ya
watahiniwa walijibu swali kwa kueleza mbinu za uchezaji kama vile;
kumwangalia adui, namna ya kudunda mpira na kupiga chenga. Kielelezo
8.1 kinaonesha sampuli ya mtahiniwa aliyejibu swali bila kuzingatia
matakwa ya swali.

Kielelezo Na. 8.1: Sampuli ya jibu la mtahiniwa ambaye aliandika
majibu ambayo hayana uhusiano na aina za pasi.

Kwa upande mwingine watahiniwa 788 walifaulu kwa kiwango cha wastani.
Watahiniwa hawa waliweza kuainisha pasi angalau mbili na kukosea
nyingine mbili pia watahiniwa hawa walionekana kuelewa mtakwa ya swali
ingawa walikosa maarifa ambayo yangewawezesha kujibu swali hilo kwa
ufasaha na hivyo kutoa majibu ya kubahatisha.

Watahiniwa waliofaulu kwa kiwango kizuri katika swali hili waliweza
kuainisha pasi tatu na wengine waliweza kuainisha pasi zote nne na hivyo
kupata alama zote. Watahiniwa hao walionesha kuelewa swali na pia
walikuwa na maarifa yaliyowawezesha kujibu swali hilo kwa ufasaha.
Kielelezo Na 8.1 kinaonesha sampuli ya jibu la mtahiniwa aliweza kuainisha
pasi zote nne kwa ufasaha.

Kielelezo Na. 8.2: Sampuli ya jibu la mtahiniwa aliyeweza kuainisha
pasi zote nne.

2.1.9 Swali la 9: Misingi ya Ufundishaji wa Somo la Haiba na Michezo

Swali lililenga kupima nyanja ya matumizi na kutaka watahiniwa kutumia
maarifa waliyoyapata kupitia misingi ya ufundishaji na ujifunzaji wa somo la
Haiba na Michezo kubainisha mada nne zinazoweza kufundishwa kwa
kutumia msingi unaolenga ufundishaji na ujifunzaji kwa njia ya vitendo.
Swali hilo lilijibiwa na watahiniwa 4,202 sawa na asilimia 100 ya watahiniwa
waliofanya mtihani wa somo la Haiba na Michezo. Watahiniwa 1,822 sawa
na asilimia 43.3 walifaulu kwa kiwango hafifu kwa kupata alama 0 hadi 1.5.
Watahiniwa wengine 1,086 sawa na asilimia 25.9 walifaulu kwa kiwango cha
wastani kwa kupata alama 2 hadi 2.5 na watahiniwa 1,294 sawa na asilimia
30.8 walifaulu kwa kiwango kizuri kwa kupata alama 3 hadi 4. Ufaulu katika
swali hili ulikuwa wa wastani kwani watahiniwa 2,380 sawa na asilimia 56.7
walifaulu kwa kiwango cha wastani hadi kizuri. Chati Na 5 inaonesha
viwango vya ufaulu wa watahiniwa katika swali la 9.

Chati Na. 5: Viwango vya kufaulu kwa watahiniwa katika swlai la 8

Uchambuzi wa majibu ya watahiniwa katika swali hili unaonyesha kuwa,
asilimia 43.3 ya watahiniwa waliofaulu kwa kiwango hafifu hawakuwa na
maarifa kuhusu matumizi ya msingi unaolenga ufundishaji kwa vitendo
hivyo kuwafanya kutoa majibu ambayo hayakuendana na matakwa ya swali.
Watahiniwa walitarajiwa kubainisha mada zinazoweza kufundishwa kwa
kuzingatia msingi unaolenga ufundishaji kwa vitendo kuwa ni pamoja na
mada ya usafi wa mwili, usafi wa mazingira, michezo ya mpira, kusimulia
hadithi na michezo ya riadha. Hata hivyo, badala ya kubainisha mada hizo,
watahiniwa hawa walibainisha stadi mbalimbali ambazo mwanafunzi
anaweza kuzipata kwa kushiriki katika michezo kama vile; kujiamini,
kujenga ushirikiano, kujitambua ambazo hazikuwa majibu sahihi. Kilelezo
Na. 9.1 kinaonesha sampuli ya jibu la mtahiniwa ambalo si sahihi.

Kielelezo Na 9.1: Sampuli ya jibu la mtahiniwa aliyeshindwa kubainisha
mada nne zinazoweza kufundishwa kwa kutumia msingi unaolenga
ufundishaji na ujifunzaji kwa njia ya vitendo.

Watahiniwa waliofaulu kwa kiwango cha wastani walionesha kuelewa
matakwa ya swali isipokuwa walikosa maarifa ambayo yangewawezesha
kujibu swali kwa ufasaha. Watahiniwa hao waliweza kujibu kwa usahihi
majibu mawili na mengine kuacha bila majibu au kutoa majibu ambayo
hayakuendana na swali lilivyouliza.

Watahiniwa waliofaulu kwa kiwango kizuri walikuwa na uelewa dhana
nzima ya msingi wa ufundishaji unaozingatia vitendo kwani waliweza
kuanisha mada nne zinazoweza kufundishwa kwa kutumia msingi unaolenga
ufundishaji na ujifunzaji kwa njia ya vitendo. Watahiniwa hawa walitoa hoja
kama vile, usafi wa mwili, usafi wa mazingira, michezo ya mpira, mada ya
huduma ya kwanza, kusimulia hadithi na michezo ya riadha n.k. Kielelezo
Na. 9.2. kinaonesha sampuli ya jibu la mtahiniwa aliyejibu swali hili vizuri.

Kielelezo Na. 9.2: Sampuli ya jibu la mtahiniwa aliyeweza kuainisha
mada nne zinazoweza kufundishwa kwa kutumia msingi unaolenga
ufundishaji na ujifunzaji kwa njia ya vitendo.

2.1.10 Swali la 10: Misingi ya Ufundishaji na Ujifunzaji wa Somo la Haiba na
Michezo

Swali hili lilihusu njia zinazoweza kubadilisha wanafunzi wenye tabia
zisizofaa na kuwa na tabia zinazofaa. Mtahiniwa alitakiwa kupendekeza njia
nne zinazoweza kutumika kubadilisha wanafunzi wenye tabia zisizofaa na
kuwa na tabia zinazokubalika. Jumla ya watahinwia 4,202 sawa na asilimia
100 walifanya swali hili. Kati ya watahiniwa hao, watahiniwa 3,578 sawa na
asilimia 85.2 walifaulu kwa kiwango kizuri kwa kupata alama 3 hadi 4 na
watahiniwa 402 sawa na asilimia 9.5 walifaulu kwa kiwango cha wastani
kwa kupata alama 2 hadi 2.5. Watahiniwa 220 (5.2%) waliobaki walifaulu
kwa kiwango hafifu kwa kupata alama O hadi alama 1.5. Mchanganuo wa
viwango vya ufaulu wa wanafunzi umeoneshwa katika Chati Na. 6.

Chati Na 6: Viwango vya ufalu wa watahniwa katika swali la 10.

Uchambuzi wa majibu ya watahiniwa unaonyesha kuwa watahiniwa
waliofaulu kwa kiwango kizuri walikuwa na uelewa kuhusu njia zinazoweza
kutumika kubadilisha wanafunzi wenye tabia zisizofaa na kuwa na tabia
zinazokubalika. Hii inaashiria kuwa watahiniwa walielewa mada wakati wa
mchakato wa ufundishaji na ujifunzaji hivyo kuwawezesha kuwa na maarifa
yaliyowawezesha kujibu swali hilo kwa ufasaha. Watahiniwa waliweza
kupendekeza njia zinazoweza kutumika kubadilisha wanafunzi wenye tabia
zisizofaa na kuwa na tabia zinazokubalika kuwa ni pamoja na; kuwapa
wanafunzi ushauri nasaha, kuwaonyesha upendo na kuwajali, kushirikiana
na wazazi wao, kuwapa majukumu ya uongozi na kuwapa fursa ya kutoa

maoni. Kielelezo Na. 10.1. kinaonesha sampuli ya jibu la mtahiniwa aliyejibu
swali hilo vizuri ambapo aliweza kupendekeza njia zote nne kama swali
lilivyoelekeza.

Kielelezo Na 10.1: sampuli ya jibu la mtahiniwa aliyeweza kupendekeza
njia zinazoweza kutumika kubadilisha wanafunzi wenye tabia zisizofaa
na kuwa na tabia zinazokubalika.

Watahiniwa waliofaulu kwa kiwango cha wastani walionesha kuelewa
matakwa ya swali na hivyo kuweza kuandika baadhi ya majibu sahihi lakini
walishindwa kutoa hoja zote nne zilizokuwa zinahitajika kutokana na
kutokuwa na maarifa ya kutosha kuhusu dhana zilizoulizwa. Baadhi yao
walitoa hoja mbili sahihi na kurudia hoja nyingine kwa maneno mengine.
Wengine walitoa hoja mbili na kuacha wazi nafasi zingine hivyo kupata
alama za wastani.

Pamoja na watahiniwa kufaulu kwa kiwango kizuri katika swali hili, wapo
watahiniwa ambao walifaulu kwa kiwango hafifu. Baadhi yao walishindwa
kujibu swali kwa ufasaha kutokana na kutokuwa na maarifa ya kutosha
katika mada husika na hwakuelewa swali na hivyo kutoa majibu ambayo
hayakuwa sahihi. Wapo watahiniwa waliotoa mbinu mbalimbali
zinazotumika katika upimaji badala ya kupendekeza mbinu zinazoweza
kutumika katika kubadilisha wanafunzi wenye tabia zisizofaa na kuwa na
tabia zinazofaa. Kielelezo Na. 10.2 kinavyoonesha sampuli ya jibu la

mtahiniwa ambaye hawakuelewa swali na hivyo kutoa majibu ambayo
hayakuwa sahihi.

Kielelezo Na 10.2: Sampuli ya jibu la mtahiniwa aliyeshindwa
kupendekeza njia zinazoweza kutumika kubadilisha wanafunzi wenye
tabia zisizofaa na kuwa na tabia zinazokubalika.

2.2 SEHEMU B: Maswali ya Insha

Sehemu B ya mtihani wa somo la Haiba na Michezo ilikuwa na jumla ya
maswali sita (6) ya insha. Kila swali lilikuwa na jumla ya alama kumi na tano
(15). Mtahiniwa alitakiwa kuchagua maswali manne (4) kati ya maswali yote
sita. Kufaulu kwa watahiniwa katika sehemu hii kuligawanywa katika
makundi matatu kulingana na alama walizopata watahiniwa katika swali
husika. Watahiniwa waliopata kuanzia alama 0 hadi 5.5 walihesabika
kufaulu kwa kiwango hafifu katika swali husika. Watahiniwa walihesabika
kufaulu kwa kiwango cha wastani iwapo walipata kuanzia alama 6 hadi 10 na
watahiniwa waliopata kuanzia alama 10.5 hadi alama 15 walihesabika
kufaulu kwa kiwango kizuri.

2.2.1 Swali la 11: Maandalizi ya Maandiko, Vifaa na Zana za Kufundishia na

Kujifunzia.

Swali hili lililenga kupima ufahamu wa watahiniwa kuhusu vipengele vya
sehemu ya maudhui katika muhtasari wa somo ambavyo humsaidia mwalimu
katika maandalizi ya ufundishaji na ujifunzaji. Mtahiniwa alitakiwa kutumia
hoja tano kueleza vipengele hivyo. Jumla ya watahniwa 3,034 sawa na
asilimia 72.2 ya watahinwia waliofanya mtihani wa somo la Haiba na
Michezo walifanya swali hili. Kati ya watahiniwa hawa, watahiniwa 1,990
sawa na asilimia 65.6 walifaulu kwa kiwango cha wastani kwa kupata
kuanzia alama 6 hadi alama 10. Watahiniwa wengine 966 sawa na asilimia
32.2 walifaulu kwa kiwango kizuri kwa kupata alama 10.5 hadi alama 15 na
watahiniwa 68 sawa na asilimia 2.2 walifaulu kwa viwango hafifu kwa

kupata kuanzia alama O hadi alama 5.5. Muhtasari wa viwango vya kufaulu
kwa watahinwa katika swali hili umeoneshwa katika chati Na. 7.

Chati Na. 7: Viwango vya kufalu kwa watahiniwa katika swali la 11.

Uchambuzi wa majibu ya watahiniwa unaonesha kuwa watahiniwa
waliofaulu kwa kiwango cha wastani walikuwa na uelewa wa wastani kuhusu
vipengele vya sehemu ya maudhui kwa kuwa waliweza kuelezea vipengele
hivyo japo walishindwa kuvielezea kwa ufasaha na wengine walishindwa
kutoa mifano ili kuthibitisha hoja zao. Kutokana na watahiniwa hao
kushindwa kutoa maelezo kwa ufasaha walipata alama kuanzia 6 hadi 10
katika swali hilo.

Watahiniwa waliofaulu kwa kiwango kizuri walikuwa na uelewa mapana wa
vipengele vya sehemu ya maudhui katika muhtasari wa somo ambavyo
humsaidia mwalimu katika maandalizi ya ufundishaji na ujifunzaji.
Watahiniwa hao walionesha kuelewa matakwa ya swali na hivyo kuweza
kujibu swali kwa ufasaha. Kufaulu kwa swali hili kunahusishwa pia na
uwezo wao wa kuhawilisha maarifa kutokana na kutumia Muhtasari wa somo
wakati wa zoezi la ufundishaji wa muda mrefu (B.T.P). Watahiniwa hawa
waliweza kutoa hoja kuelezea vipengele vya sehemu ya maudhui katika
muhtasari wa somo ambavyo humsaidia mwalimu katika maandalizi ya
ufundishaji na ujifunzaji kama vile mada kuu/ ndogo, malengo mahususi,
mbinu za kufundishia na kujifunzia, vifaa/zana na idadi ya vipindi n.k.

Kielelezo Na. 11.1. kinaonesha sampuli ya jibu la mtahiniwa aliyejibu swali
hili vizuri.

Kielelezo na 11: Sampuli ya majibu ya mtahiniwa aliyejibu swali hili
VIZUrl.
Kwa upande mwingine, watahiniwa waliokuwa na kiwango hafifu cha
kufaulu walishindwa kueleza kwa ufasaha namna viepengele vya maudhui
katika muhtasari vinavyomsaidia mwalimu katika maandalizi ya ufundishaji
na ujifunzaji.

2.2.2 Swali la 12: Upimaji na Tathmini ya Ufundishaji wa Somo la Haiba na
Michezo

Katika swali hili, mtahiniwa alitakiwa kuchanganua zana tano zinazoweza
kutumika kufanya tathmini ya ujifunzaji wa wanafunzi katika nyanja
mbalimbali katika somo la Haiba na Michezo. Watahiniwa 3,324 sawa na
asilimia 79.1 ya watahiniwa waliofanya mtihani wa somo la Haiba na
Michezo walifanya swali hilo. Kati ya watahiniwa hao, watahiniwa 2,169
sawa na asilimia 69.5 walifaulu kwa kiwango kizuri kwa kupata alama 10.5
hadi alama 15. Watahiniwa wengine 759 sawa na asilimia 27.6 walifaulu kwa
kiwango cha wastani kwa kupata kuanzia alama 6 hadi alama 10 na
watahiniwa 95 sawa na asilimia 2.9 walifaulu kwa kiwango hafifu kwa
kupata kuanzia alama 0 hadi alama 5.5. Kwa ujumla, ufaulu katika swali hili

ulikuwa mzuri kwani jumla ya asilimia 97.1 ya watahiniwa walifaulu kwa
kiwango cha wastani hadi kizuri. Ufafanuzi zaidi unaoneshwa katika chati
Na. 8.

Chati Na 8: Viwango vya kufaulu kwa watahiniwa katika swali la 12

Uchambuzi wa majibu ya watahiniwa unaonyesha kuwa, watahiniwa
waliofaulu kwa kiwango kizuri walikuwa na uelewa kuhusu zana zinazoweza
kutumika katika kufanya tathmini ya ujifunzaji wa wanafunzi katika nyanja
mbalimbali katika somo la Haiba na Michezo. Watahiniwa waliweza
kuchanganua zana mbalimbali zinazoweza kutumika kufanya tathmini ya
ujifunzaji wa wanafunzi katika nyanja mbalimbali katika somo la Haiba na
Michezo kama vile: mazoezi, majaribio, mitihani, mkoba wa kazi, orodha
hakiki, fomu ya uchunguzi na madodoso. Kielelezo Na. 12.1 kinaonesha
sampuli ya jibu la mtahiniwa aliyejibu swali vizuri kwa kuchanganua zana
tano zinazoweza kutumika katika tathmini ya somo la Haiba na Michezo.

Kielelezo na 12.1: Sampuli ya majibu ya mtahiniwa aliyejibu swali hili
vizuri.
Watahiniwa waliofaulu swali hili kwa kiwango cha wastani waliweza
kubainisha zana japo maelezo yao hayakujitosheleza. Tofauti katika ufasaha

wa maelezo pia ilifanya watahiniwa kupata alama zinazotofautiana na hivyo
wengine kupata alama za wastani.

Pamoja na asilimia 97.1 ya watahiniwa 1 kuwa na ufaulu wa wastani hadi
mzuri, wapo pia watahiniwa walikuwa na ufaulu hafifu katika swali hili.
Watahiniwa hao walifaulu kwa kiwango hafifu kutokana na sababu
mbalimbali ikiwemo kutokuwa na maarifa kuhusu swali na kutoelewa
matakwa ya swali na hivyo kutoa majibu yasiyo sahihi. Aidha, baadhi ya
watahiniwa walichanganya dhana ya ‘zana za tathmini’ hivyo kuelezea
majibu ambayo hayakujibu swali kama lilivyotakiwa. Kielelezo Na 12.2
kinaonesha sampuli ya jibu la mtahiniwa aliyejibu swali hili kwa
kuchanganya dhana ya zana za tathmini na zana za ufundishaji na ujifunzaji.

Kielelezo Na 12.2: Sampuli ya jibu la mtahiniwa aliyeshindwa kuelewa
matakwa ya swali na kutoa majibu yasiyo sahihi.

2.2.3 Swali la 13 Maandalizi ya Maandiko, Vifaa na Zana za Kufundishia na

Kujifunzia.

Katika swali hilii, mtahiniwa alitakiwa kueleza kwa hoja tano kuhusu vyanzo
vinavyoweza kumsaidia mwalimu wa somo la Haiba na Michezo katika
kuandaa tini za kufundishia na kujifunzia. Swali hilo lilijibiwa na jumla ya
watahiniwa 3,226 sawa na asilimia 76.8 ya watahiniwa waliofanya mtihani
wa somo la Haiba na Michezo. Kati ya watahiniwa hao, watahiniwa 1,709
sawa na asilimia 53.1 walifaulu kwa kiwango cha wastani kwa kupata alama
6 hadi alama 10. Watahiniwa wengine 1,241 sawa na asilimia 38.3 walifaulu
kwa kiwango kizuri kwa kupata alama 10.5 hadi alama 15 na watahiniwa 272
sawa na asilimia 8.6 walifaulu kwa kiwango hafifu kwa kupata alama 0 hadi
alama 5.5. Kwa ujumla ufaulu katika swali hili ulikuwa mzuri kwani jumla
ya asilimia 91.4 ya watahiniwa wote waliofanya swali hilo walikuwa na
ufaulu wa wastani hadi mzuri hivyo kufanya asilimia 8.6 tu ya watahini
waliokuwa na ufaulu hafifu katika swali hilo. Chati Na. 9 inonesha viwango
vya ufaulku katka swali hili.

W Hafifu
Wastani

m Vizuri

Chati Na. 9: Viwango vya kufaulu kwa watahiniwa katika swali la 13.

Uchambuzi wa majibu ya watahiniwa waliofaulu kwa kiwango cha wastani
unaonesha kuwa, watahiniwa hao walikuwa na uelewa wa vyanzo
vinavyoweza kumsadia mwalimu wa somo la Haiba na Michezo katika
maandalizi ya tini za kufundishia na kujifunzia. Tofauti ya alama walizopata
ilitokana na baadhi yao kutoeleza kwa ufasaha na wengine kutoa hoja chache

kuliko zilizokuwa zinahitajika na hivyo kupata alama za wastani. Katika
kundi hili, wapo pia watahiniwa waliochaganya hoja sahihi na zisizo sahihi
na hivyo kusababisha kupata alama za wastani.

Kwa upande mwingine, uchambuzi wa majibu ya watahiniwa unaonyesha
kuwa, watahiniwa waliofaulu kwa kiwango kizuri walikuwa na uelewa wa
kutosha kuhusu vyanzo vinavyoweza kumsaidia mwalimu wa somo la Haiba
na Michezo katika kuandaa tini za kufundishia. Watahiniwa hao waliweza
kuelezea vyanzo mbalimbali vinavyoweza kumsaidia mwalimu wa somo la
Haiba na Michezo katika kuandaa tini za kufundishia kwa kutoa hoja kama
vile; muhtasari wa somo, kiongozi cha mwalimu, vitabu vya ziada, matini
mbalimbali, mtandao wa intaneti, majarida na machapisho na vyombo vya
habari. Kielelezo Na. 13.1 kinaonesha sampuli ya jibu la mtahiniwa aliyejibu
swali hilo vizuri.

Kielelezo na 13.1: Sampuli ya majibu ya mtahiniwa aliyejibu swali hili

Vizurl.
Pamoja na watahiniwa wengi kufaulu kwa kiwango kizuri wapo watahiniwa
waliofaulu kwa kiwango hafifu. Sababu kubwa zaidi ya watahiniwa hao
kufaulu kwa kiwango hafifu katika swali hili ni kuchanganya dhana suala
lililowafanya watoe majibu yasiyo sahihi. Aidha, baadhi ya watahiniwa
walibainika kutokuwa na maarifa ya kutosha katika mada husika. Kielelezo
Na 13.2 kinaonesha sampuli ya mtahiniwa ambaye hakuelewa swali ha hivyo
kutoa majibu ambayo hayakuendana na swali.

Kielelezo Na 13.2: Sampuli ya jibu la mtahiniwa aliyeshindwa kuelewa
matakwa ya swali na kutoa majibu yasiyo sahihi.

2.2.4 Swali 14: Upimaji na Tathmini ya Ufundishaji wa Somo la Haiba na
Michezo

Katika swali hili, mtahiniwa alitakiwa kufafanua misingi mitano ambayo
mwalimu anapaswa kuzingatia wakati wa utungaji wa maswali ya kweli au si
kweli. Swali hilo lilijibiwa na jumla ya watahiniwa 1,664 sawa na asilimia

39.6 ya watahiniwa waliofanya mtihani wa somo la Haiba na Michezo. Kwa
ujumla, watahiniwa katika swali hilo walifaulu kwa kiwango kizuri kwani
watahiniwa 1,110 sawa na asilimia 66.8 walifaulu kwa kiwango cha wastani
kwa kupata alama 6 hadi alama 10 na watahiniwa 402 sawa na asilimia 24.1
walifaulu kwa kiwango kizuri kwa kupata alama 10.5 hadi alama 15 hivyo
kufanya jumla ya asilimia 90.9 ya watahiniwa walifaulu kwa kiwango cha
wastani na kiwango kizuri. Watahiniwa 152 (9.1%) wliobaki walifaulu kwa
kiwango hafifu kwa kupata alama 0 hadi alama 5.5. Takwimu za ufaulu wa
watahiniwa katika swali hilo la 14 zinaoneshwa kwenye chati Na. 10.

100.0 A
"
2 800 - 66.8
=1
£
£ 600 -
=
S 400 -
8
5 20.0 -
<L
0.0 T T
Hafifu Wastani Vizuri
Viwango

Chati Na. 10: Viwango vya kufaulu kwa watahiniwa katika swali la 14.

Uchambuzi wa majibu ya watahiniwa unaonyesha kuwa, watahiniwa walio
wengi walifaulu swali hili kwa kiwango cha wastani kutokana na kutokuwa
na maarifa ya kutosha kuhusu misingi inayotakiwa kuzingatiwa wakati wa
kutunga maswali ya kweli au si kweli. Pamoja na kwamba watahiniwa
walielewa matakwa ya swali, walishindwa kueleza misingi yote mitano ya
kuzingatia kama walivyotakiwa katika swali. Wengine waliweza kueleza
misingi mitatu kwa ufasaha na kushindwa kueleza misingi mingine miwili na
wengine walirudia hoja kwa maneno mengine ili kuonesha kuwa ni jambo
jipya. Aidha, wapo pia watahiniwa walioweza kuorodhesha misingi ya
kuzingatia bila ufafanuzi uliokuwa unajitosheleza.

Kwa upande mwingine, watahiniwa waliofaulu swali hilo kwa kiwango
Kizuri, walikuwa na uelewa wa kutosha kuhusu misingi ambayo mwalimu
anapaswa kuzingatia wakati wa utungaji wa maswali ya kweli au si kweli.

37



Watahiniwa hawa waliweza kufafanua misingi hiyo kwa hoja kama vile,
kuepuka sentensi za jumla kama matumizi ya maneno kama vile, ‘kwa
kawaida, ‘mara nyingi’; swali kupima kitu muhimu na kuepuka kuuliza
mambo yasiyokuwa na maana katika kujifunza; kutotumia maneno yenye
vikanusho viwili na kuepuka sentensi ndefu na zenye utata.  Kielelezo Na.
14.1. kinaonesha sampuli ya jibu la mtahiniwa aliyejibu swali hilo vizuri.

Kielelezo na 14.1: Sampuli ya majibu ya mtahiniwa aliyejibu swali hili

VIZurl.
Pamoja na watahiniwa wengi (90.9%) kufaulu vizuri katika swali hili, wapo
watahiniwa waliofaulu kwa kiwango hafifu. Sababu kuu ya kuwa na ufaulu
hafifu ni watahiniwa kuchanganya dhana kulikotokana na kutoelewa
matakwa ya swali. Aidha, kutokana na watahiniwa kuwa na uhaba wa
maarifa kuhusu utunzi wa maswali ya kweli au si kweli, baadhi yao
walihusisha misingi ya ufundishaji na ujifunzaji wa somo la Haiba na
Michezo na misingi ya utunzi wa maswali ya aina husika. Watahiniwa hao
waliweza kueleza msingi hiyo ya ufundishaji na ujifunzaji na hivyo kujikuta
wakieleza kwa kina lakini majibu hayakuhusiana na swali waliloulizwa.
Kielelezo Na 14.2, kinaoonesha sampuli ya jibu la mtahiniwa ambaye
hakuelewa swali.

Kielelezo Na 14.2: Sampuli ya jibu la mtahiniwa aliyeshindwa kuelewa
matakwa ya swali na kutoa majibu yasiyo sahihi.

2.2.5 Swali la 15: Maandalizi ya Maandiko, Vifaa na Zana za Kufundishia na

Kujifunzia.

Katika swali hili watahiniwa walitakiwa kutoa tathmini ya namna ambavyo
changamoto wanazokumbana nazo watoto wanaoishi katika mazingira duni
zinavyoweza kuchangia kuwa na mahudhurio duni shuleni kwa kutoa hoja
tano. Swali hilo lilijibiwa na watahiniwa 2,225 sawa na asilimia 53.0 ya
watahiniwa waliofanya mtihani wa somo la Haiba na Michezo. Kati ya
watahiniwa hao, watahiniwa 1,157 sawa na asilimia 50.7 walifaulu swali hilo
kwa kiwango cha wastani kwa kupata kuanzia alama 6 hadi alama 10.
Watahiniwa 975 sawa na asilimia 43.8 walifaulu swali hilo kwa kiwango
kizuri kwa kupata kuanzia alama 10.5 hadi alama 15 na watahiniwa 123 sawa
na asilimia 5.5 walifaulu kwa kiwango hafifu kwa kupata kuanzia alama 0
hadi alama 5.5 kama inavyoonekana kwenye Chati Na. 11

| Hafifu
Wastani

W Vizuri

Chati na 11: Viwango vya kufaulu kwa watahiniwa katika swali la
15

Uchambuzi wa majibu ya watahiniwa unaonesha kuwa, asilimia 50.7 ya
watahiniwa waliofaulu kwa kiwango cha wastani walielewa matakwa ya
swali. Watahiniwa hawa waliweza kubainisha changamoto tatu kwa usahihi
ingawa katika maeneno mengine, walishindwa kujenga hoja ni kwa namna
gani zinasababisha utoro wa wanafunzi shuleni. Aidha, tofauti ya ufasaha wa
majibu ya watahiniwa ulifanya watahiniwa kupata alama zinazotofautiana.

Kwa upande mwingine, watahiniwa waliofaulu kwa kiwango Kizuri
walikuwa na uelewa ambao uliwawezesha kutoa tathmini ya watoto kuishi
katika mazingira duni kunavyoweza kuchangia kuwa na mahudhurio hafifu
shuleni. Watahiniwa hawa waliweza kutoa majibu sahihi kwa hoja
mbalimbali kama vile, kutopatikana kwa mahitaji muhimu ya shule, ukosefu

wa chakula, mwanafunzi kuwa muoga ama mnyonge, kuwepo kwa ufuatiliaji

duni wa mahudhurio ya shule, ajira za watoto na wanafunzi kushiriki katika
makundi yasiyofaa. Kielelezo Na 15.1. kinaonesha sampuli ya majibu ya
mtahiniwa aliyejibu swali hili vizuri.

Kielelezo Na 15.1: Sampuli ya majibu ya mtahiniwa aliyejibu swali hili
vizuri

Ingawa ufaulu wa watahiniwa katika swali hili ulikuwa mzuri, wapo
watahiniwa waliofaulu swali hili kwa kiwango hafifu. Watahiniwa hawa
walikuwa na ufaulu hafifu kutokana na sababu mbalimbali ikiwemo
kutokuwa na maarifa kuhusu kuhusu dhana ya changamoto za mazingira duni
zinavyoweza kusababisha mahudhurio duni. Baadhi ya watahiniwa hao pia
hawakuelewa matakwa ya swali na hivyo kutoa majibu yasiyo sahihi.
Kutokana na watahiniwa hao kutokuwa na maarifa ya kutosha walishindwa
kuhusisha mazingira duni na namna yanavyoweza kusababisha mahudhurio
duni shuleni. Kushindwa kwao kuhusisha mazingira duni na mahudhurio
duni kuliwafanya washindwe kufanya tathmini kama walivyotakiwa katika
swali na hivyo kupata alama hafifu.

2.2.6 Swali la 16: Maandalizi ya Ufundishaji wa Somo la Haiba na Michezo

Katika swali hili watahiniwa walitakiwa kufafanua kwa hoja tano umuhimu
wa kubainisha idadi ya wanafunzi walioandikishwa na waliohudhuria katika
andalio la somo. Swali hili lilijibiwa na watahiniwa 3,302 sawa na asilimia
78.6 ya watahiniwa waliofanya mtihani wa somo la Haiba na Michezo. Kati
ya watahiniwa hao, watahiniwa 2,081 sawa na asilimia 63.1 walifaulu swali
hili kwa kiwango cha wastani kwa kupata alama 6 hadi alama 10.
Watahiniwa wengine 1,167 sawa na asilimia 35.4 walifaulu swali hilo kwa

kiwango kizuri kwa kupata kuanzia alama 10.5 hadi alama 15 na watahiniwa
54 sawa na asilimia 1.5 walifaulu swali hili kwa kiwango hafifu kwa kupata
kuanzia alama 0 hadi alama 5.5. Chati Na. 12 inafafanua ufaulu wa
watahiniwa katika swali hilo.

Chati Na 12: Viwango vya kufaulu kwa watahiniwa katika swali la 16.

Watahiniwa waliofaulu kwa kiwango cha wastani walikuwa na uelewa wa
matakwa ya swali. Hata hivyo, baadhi yao waliweza kueleza umuhimu wa
kubainisha idadi ya wanafunzi walioandikishwa na waliohudhuria katika
andalio la somo bila kutoa maelezo yanayojitosheleza. Wapo pia watahiniwa
waloeleza majibu matatu sahihi na kukosea mengine mawili. Tofauti katika
ufasaha wa majibu ya watahiniwa iliwafanya watahiniwa kupata alama
zinazotofautiana.

Kwa upande wa watahiniwa waliofaulu kwa kiwango kizuri, uchambuzi
unaonesha kuwa, watahiniwa walikuwa na uelewa kuhusu umuhimu wa
kubainisha idadi ya wanafunzi walioandikishwa na waliohudhuria katika
andalio la somo. Ufaulu huo unatokana na watahiniwa kuelewa matakwa ya
swali na kutoa majibu sahihi. Watahiniwa walitoa hoja mbalimbali kuhusu
umuhimu wa kubainisha idadi ya wanafunzi walioandikishwa na
waliohudhuria katika andalio la somo kwa hoja kama vile; humsaidia
mwalimu katika kuandaa zana za kufundishia na kujifunzia, humsaidia
mwalimu kuchagua mbinu za kufundishia na kujifunzia, humsaidia mwalimu
kuwa myumbufu kutokana na idadi ya wanafunzi, humsaidia mwalimu
kufanya ufuatiliaji wa wanafunzi wake na humsaidia mwalimu kutoa maoni

ya somo kwa ujumla kwa Kipindi chake n.k. Kielelezo Na. 16.1 kinaonesha
sampuli ya jibu la mtahiniwa aliyejibu swali vizuri.

Kielelezo Na 16.1: kinaonesha sampuli ya majibu ya mtahiniwa
aliyejibu swali hili vizuri.

Hata hivyo, baadhi ya watahiniwa walipata ufaulu hafifu katika swali hili
kutokana na kutoa majibu yasiyo sahihi kutokana na kutokuwa na maarifa ya
kutosha katika mada husika hivyo kutoa majibu yasiyosahihi. Kwa mfano
wapo waliotoa majibu yasiyokuwa sahihi kama kielelezo Na 16.2
kinavyoonesha.

Kielelezo Na 16.2: Sampuli ya jibu la mtahiniwa aliyeshindwa kuelewa
matakwa ya swali na kutoa majibu yasiyo sahihi.

3.0 UCHAMBUZI WA UFAULU WA WATAHINIWA KWA KILA MADA

Katika somo la 650 Haiba na Michezo, jumla ya mada tano zilitahiniwa.
Viwango vya kufaulu katika kila mada viligawanyika katika sehemu tatu;
kiwango hafifu, kiwango cha wastani na kiwango kizuri. Ufaulu katika mada
ulibainishwa na asilimia ya watahiniwa walioweza kupata alama 40 au zaidi.
Ufaulu ulikuwa mzuri endapo zaidi ya theluthi mbili ya watahinwia (67% - 1-
100%) waliweza kupata alama 40 au zaidi, ufaulu ulikuwa wa wastani ikiwa
watahiniwa waliopata alama 40 au zaidi walikuwa zaidi kidogo ya theluthi na
chini ya theluthi mbili (34% - 66%). Na ufaulu ulikuwa hafifu ikiwa theluthi
moja tu (0 - 33%) ya watahiniwa au chini yake ndio walioweza kupata alama
40 au zaidi katika mada husika.

Kati ya mada tano zilizotahiniwa katika somo la Haiba na Michezo,
watahiniwa walifaulu kwa kiwango kizuri katika mada nne na kufaulu kwa
kiwango cha wastani katika mada moja. Hapakuwa na mada ambayo ufaulu
wa watahiniwa ulikuwa wa kiwango hafifu. Mada ambazo watahiniwa
walifaulu kwa kiwango kizuri ni pamoja na;, Zana za Kufundishia na
Kujifunzia (97.8%), Maandalizi ya Ufundishaji na Ujifunzaji wa Somo la
Haiba na Michezo (97.2%), Maandalizi ya Maandiko, Vifaa na Zana za
Kufundishia na Kujifunzia (95.7%) na mada ya Upimaji na Tathmini ya
Ufundishaji wa Somo la Haiba na Michezo (85.0%). Ufaulu katika mada ya
Misingi ya Ufundishaji wa Somo la Haiba na Michezo ulikuwa kiwango cha
wastani (63.3%).

Sababu za watahiniwa kufaulu kwa kiwango kizuri katika mada nne kati ya
tano zilizotahiniwa ni pamoja na watahiniwa kuwa na maarifa, mielekeo na
stadi walizotarajiwa kuwa nayo, watahiniwa kuelewa matakwa ya maswali na
hivyo kujibu kwa ufasaha, uzingatiaji wa maelekezo yaliyopo kwenye
maswali husika na uandishi ualiozingatia misingi ya katika kujibu maswali ya
insha. Aidha, ufaulu huu wa kiwango kizuri unaweza kuwa umetokana na
ukweli kuwa mada nyingi katika somo la Haiba na Michezo ni mada
mtambuka ambazo zinafundishwa pia kwenye masomo mengine kama vile
somo la 610 Ualimu na mbinu za ufundishaji wa masomo mbalimbali. Aidha,
ufaulu huo unaweza kuwa ni ushahidi kuwa mada zote za somo hilo
zilifundishwa ipasavyo.

Sababu za watahiniwa kufaulu kwa kiwango cha wastani katika mada moja
ya Misingi ya Ufundishaji wa somo la Haiba na Michezo zimetokana na
baadhi ya watahiniwa kutokuwa na maarifa kuhusu mada hiyo pamoja na
kutoelewa matakwa ya maswali yaliyotokana na mada hiyo. Watahiniwa
wengine walibainika kutokuwa na stadi za uandishi wa insha Kitu
kilichosababisha washindwe kutetea hoja walizotoa na hivyo kusababisha
wapate alama hafifu. Muhtari wa ufaulu katika kila mada umeoneshwa katika
kiambatisho.

4.0 HITIMISHO

Kwa ujumla, uchambuzi wa majibu ya watahinwia katika somo la Haiba na
Michezo umeonesha kuwa, watahiniwa waliweza kujibu maswali mengi kwa
kiwango kizuri. Uwezo wao wa kujibu maswali uliwezesha watahiniwa wote
kufaulu somo hilo ingawa ni kwa viwango vinavyotofautiana. Pamoja na

watahiniwa wote kufaulu mtihani wa somo la Haiba na Michezo, zipo kasoro
katika majibu ya watahiniwa zilizobainika. Katika mtihani wa Ualimu Daraja
la A ngazi ya cheti changamoto kubwa zaidi iliyojitokeza ni watahiniwa
kutoa majibu ambayo hayakukusudiwa. Hali hiyo inaweza kuwa
ilisababishwa na watahiniwa kutosoma maswali kwa umakini na hivyo kutoa
hoja ambazo hazikukusudiwa. Changamoto nyingine ni baadhi ya
watahiniwa kutokuwa na maarifa ya kutosha katika baadhi ya mada na hivyo
kuchanganya dhana mbalimbali. Hii inaweza kuwa ilitokana na kutosoma
vitabu na machapisho mengi ambayo yangewawezesha kuwa na maarifa ya
kutosha kujibu maswali kwa ufasaha. Pamoja na changamoto hizo, kuna
ushahidi wa kutosha kuwa watahiniwa pamoja na wakufunzi walitekeleza
wajibu wao ambao uliwawezesha kufanya vizuri katika somo la Hiaiba na
Michezo.

5.0 MAPENDEKEZO

Ili kuboresha zaidi ufaulu wa somo la Haiba na Michezo taarifa hii
inapendekeza yafuatayo:

5.1 Wakufunzi wawahimize walimu wanafunzi kuwa na tabia ya kusoma
maswali kwa umakini ili waweze kuelewa lengo hasa la swali na majibu
yanayotarajiwa ili kuepuka kutoa majibu ambayo hayakukusudiwa.

5.2 lli kuwajengea walimu-tarajali uelewa wa kutosha, utoaji wa mazoezi ya
mara kwa mara uendelezwe ili kuwasaidia wanachuo kupata uzoefu
katika kubaini matakwa ya maswali hivyo kuwa na ufaulu mzuri.

5.3 Walimu-tarajali wanashauriwa kusoma machapisho na vitabu vya
kutosha kuhusu mada mbalimbali ili waweze kupata maarifa
yatakayowawezesha kujibu maswali kwa ufasaha.

5.4 Walimu-tarajali wapewe mazoezi ya mara kwa mara pamoja nha
kuelekezwa kanuni za uandishi wa insha ili kuwajengea walimu
wanafnzi uwezo wa kujenga hoja na kuzitetea ambao umeonekana kuwa
changamoto kwa baadhi ya watahiniwa.

Kiambatisho cha pekee

Jedwali Na. 3.1: Muhtasari wa Ufaulu wa Watahiniwa katika kila Mada

Na.

Mada

Misingi

ya

Ufundishaji wa somo
la Haiba na Michezo

Namba
ya swali

Na.

ya
Swali

Wastani

wa

ufaulu
kwa

Swali

8 36.4
9 56.7
10 93.6

Wastani
wa
Ufaulu
kwa
Mada

63.3

Maoni

Wastani

